«CoBpeMeHHbIe TEHAEHLIMH B Pa3BUTUH HAYKMU: ms Ci ence
NepCcneKTUBbI M NPAaKTHKa»

through time and space

MARKAZIY OSIYODA BRONZA DAVRI MIGRATSIYALARI VA
ETNOMADANIY JARAYONLAR TARIXINING O‘RGANILISHIGA DOIR

Kenjayeva Ndfisa Turg‘unboy qizi
Oriental universiteti 2-bosqich magistri

XIX asrning ikkinchi yarmidan boshlab ilk yozma manbalarda tilga olingan
Markaziy Osiyo qadimgi xalqlarining hududiy joylashish chegaralari muammosi
shargshunoslarning asarlarida dolzarb mavzuga aylandi (E.Zaxau, V. Geyger,
V. Tomashek). Bu masala XX asr boshlarida ko‘rib chiqilgan (I. Markvart,
A. Xermann) va arxeologik ma’lumotlarni hisobga olgan holda, keyingi yillarda
ham ilgari surilgan (M.M.Dyakonov, V.M.Masson, B.Y.Staviskiy). Mazkur
muammo, ayniqsa o‘tgan asrning 70-80-yillarida bir qator tadqiqotchilar
(L.V. Pyankov, P. Bernar, G.P. Frankfor, E.V. Rtveladze, ].K. Garden va boshqgalar)
ishlarida bayon etildi. Mavzu tarixshunosligi 1.V. Pyankov tomonidan yetarlicha
yoritilgan. Tadqgiqotchining ishlarida Baqtriya tarixi va tarixiy geografiyasiga
mansub yunon-rim manbalarining tahlili katta o‘rin egallab, shuningdek, Sug‘d va
Bagtriyaning tog‘lar va daryolar orqgali o‘tgan hududiy chegaralari hagidagi antik
davr mualliflarining tasavvurlari ko‘rib chiqildi [1].

XX asrning 70-80-yillarida Markaziy Osiyoda amalga oshirilgan keng
gamrovli arxeologik tadqgiqotlar natijasida shu mintaqaning tarixiy geografiyasiga
oid mavjud ilmiy qarashlar tubdan o‘zgardi.

1977-yili Markaziy Osiyoning etnik muammolari tarixiga bag‘ishlangan
xalgaro simpoziumidagi ko‘rib chigilgan masalalari orasida, mintaqa xalqlarining
etnogenezida mil. avv. Il ming yillik muhim bosqich bo‘lganligi va xususan, shu
davrda zamonaviy xalglarning shakllanishiga asos yaratilgan degan fikr ilk bor
ilgari surilgan [2]. Anjuman ishtirokchilari ma’ruzalarida hind-eron
gabilalarining yoyilish masalalari, bronza asrida Andronovo madaniyati dasht
chorvadorlarning Markaziy Osiyoga migratsiyasi bilan bog'liq “ariylar
muammosi’ning lingvistik (tilshunoslik), arxeologik va tarixiy-madaniy jihatlari
ko‘rib chiqgilgan. Boshga muqobil qarashlarga ko‘ra, hind-eroniylar vatani
Old Osiyoda joylashgan.

XX asr 90-yillari — XXI asr boshlarida bronza davri tarixi masalalarini
yoritishda A.A.Asqarov, E.V.Rtveladze, A.S.Sagdullayev, T.Sh. Shirinov,
Sh.B. Shaydullayev, N.A. Avanesova kabi tadqiqotchilarning ishlari muhim
ahamiyatga ega [3]. Yangi ma'lumotlardan turli ilmiy muammolarni hal qgilishda
foydalanilgan.

Shuningdek, T.Sh. Shirinov, Sh.B. Shaydullayev, M.X. Esanov, D.O. Karimova,
A.Sh. Shaydullayev, J.E.T og‘ayev, T.X. Norkobilov kabi tadgiqotchilarning
dissertatsiya ishlarini alohida qayd etish joiz [4].

Yangi tadqiqotlar natijalari hammualliflikda yaratilgan monografiyalarda
ham o'z aksini topgan [5]. Ularning mazmunida bronza davri yodgorliklarining
geografiyasi va kartografiyasiga oid ma’lumotlar o‘rin olgan.

Shuningdek, bu borada K. Lamberg-Karlovski, F.Koll, F.Xibert, D. Xuff,
N. Boroffka, ]. Kiyerri va J. Luts kabi xorijlik mutaxassislarning ilmiy ishlari ham
katta ahamiyatga ega [6].

Umuman olganda, Markaziy Osiyoda bronza davri migratsiyalari va
etnomadaniy jarayonlar tarixini o‘’rganish masalasi hamisha mahalliy va xorijlik
tarixchilarning diggat markazida turgan. Kishilik jamiyati taraqqiyotida burilish
davri bo‘lgan bronza davri tarixining bu masalalari madaniy taraqqiyot darajasi
sabablari hamda omillarini o‘rganishda muhim ahamiyat kasb etadi.

